भारत सरकार

पर्यावरण, वन और जलवायु परिवर्तन मंत्रालय

राज्‍य सभा
अतारांकित प्रश्‍न सं. 45
17.07.2017 को उत्‍तर के लिए 
वृक्षों में बीमारियों, कीटों तथा नाशीजीवों के कारण वन क्षेत्र को नुकसान 
45. 
श्री परिमल नथवानी:


क्या पर्यावरण, वन और जलवायु परिवर्तन मंत्री यह बताने की कृपा करेंगे कि:

(क)
देश में वृक्षों में बीमारियों, कीटों तथा नाशीजीवों के कारण कितना वन क्षेत्र प्रभावित हुआ है, जिसके परिणामस्‍वरूप वन सम्‍पदा की काफी क्षति हुई है;

(ख)
तत्‍संबंधी राज्‍य-वार ब्‍यौरा क्‍या है; और 
(ग)
वन सम्‍पदा की क्षति को रोकने के लिए देश के वन क्षेत्र/वृक्षों की बीमारियों से रक्षा करने तथा उन्‍हें कीटों तथा नाशीजीवों द्वारा की जा रही क्षति से बचाने के लिए सरकार द्वारा क्‍या व्‍यापक उपाय किए जाने का प्रस्‍ताव है?

उत्‍तर 
पर्यावरण, वन और जलवायु परिवर्तन मंत्री 
(डॉ. हर्षवर्धन)
(क) 
पर्यावरण, वन और जलवायु परिवर्तन मंत्रालय, भारत सरकार के स्‍वायत्‍तशासी निकाय भारतीय वानिकी अनुसंधान एवं शिक्षा परिषद (आईसीएफआरई), देहरादून के एक अनुंसधान संगठन, दि इंस्‍टी्यूट ऑफ फॉरेस्‍ट जेनेटिक्‍स एंड ट्री ब्रीडिंग (आईएफजीटीबी), कोयम्‍बटूर ने एफएओ, 2010 को उदृधृत करते हुए सूचित किया है कि भारत में कीटों और रोगों से प्रभावित क्षेत्र क्रमश: 8,39,000 हेक्‍टेयर और 1,22,000 हेक्‍टेयर है।  
(ख)
पादप रोगों, कीटों और नाशीजीवों से प्रभावित वनावरण का राज्‍यवार ब्‍यौरा इस मंत्रालय में नहीं रखा जाता है। 
(ग)
प्रत्‍येक राज्‍य/संघ राज्‍य क्षेत्र सरकार में प्रशिक्षित और अनुभवी कर्मचारियों वाला सुस्‍थापित वन विभाग होता है। वन विभाग के क्षेत्रीय कर्मचारी अन्‍य बातों के साथ-साथ, नाशीजीवों और रोगों की घटनाओं सहित वनों में विभिन्‍न खतरों का पता लगाने के लिए वन क्षेत्रों में नियमित रूप से निगरानी कार्य करते हैं। संबंधित राज्‍य/संघ राज्‍य क्षेत्र का वन विभाग इस मंत्रालय के प्रशासनिक नियंत्रणाधीन के साथ-साथ विभिन्‍न अनुसंधान संगठनों के साथ समन्‍वय करके नाशीजीवों और रोगों के निवारण और नियंत्रण के लिए समुचित उपाय करता है।  
*****
